
Annotatsiya. Ushbu maqolada kompleks preparatning tut ipak qurti (Bombyx mori L.) biologik va 
mahsuldorlik ko‘rsatkichlariga ta’siri o‘rganilgan. Tadqiqotlar Qashqadaryo viloyati sharoitida xorijiy 
duragay ipak qurtlarida olib borilgan. Tajribada kumush nitrat, kaliy yodid, askorbin kislotasi va selen 
asosida tayyorlangan kompleks preparatning 0,5; 1,0 va 1,5 foizli konsentratsiyalari qo‘llanilgan. Tajriba 
variantlarida ipak qurtlarining hayotchanligi va kasallanish darajasi, pilla vazni, pilla qobig‘i vazni, 
ipakchanlik, pillalarning navdorligi hamda qurish koeffitsienti baholangan. Olingan natijalar kompleks 
preparatning ayrim konsentratsiyalari ipak qurtlarining biologik ko‘rsatkichlari va pilla mahsuldorligiga 
ijobiy ta’sir ko‘rsatishini ko‘rsatdi. Ayniqsa, 0,5 foizli konsentratsiyada qurtlarning hayotchanligi 94,6 
foizni tashkil etib, nazorat variantiga nisbatan yuqori natija qayd etilgan. Tadqiqot natijalari kompleks 
preparatlardan ipak qurtlarini parvarishlashda foydalanish istiqbollarini baholash uchun ilmiy asos bo‘lib 
xizmat qiladi. 
Kalit so‘zlar: tut ipak qurti, Bombyx mori, kompleks preparat, hayotchanlik, kasallanish, pilla, pilla vazni, 
ipakchanlik, navdorlik, mahsuldorlik. 
 
Аннотация. В статье изучено влияние комплексного препарата на биологические показатели и 
продуктивность тутового шелкопряда (Bombyx mori L.). Исследования проведены в условиях 
Кашкадарьинской области на зарубежном гибриде тутового шелкопряда. В опытах применяли 
комплексный препарат на основе нитрата серебра, йодида калия, аскорбиновой кислоты и селена 
в концентрациях 0,5; 1,0 и 1,5 %. В опытных вариантах оценивали жизнеспособность и уровень 
заболеваемости гусениц, массу кокона и коконной оболочки, шелконосность, сортность коконов и 
коэффициент усушки. Полученные результаты показали, что отдельные концентрации 
комплексного препарата оказывают положительное влияние на биологические показатели 
тутового шелкопряда и продуктивность коконов. В частности, при применении препарата в 
концентрации 0,5 % жизнеспособность гусениц составила 94,6 %, что превышало показатель 
контрольного варианта. Результаты исследования могут служить научной основой для оценки 
перспектив применения комплексных препаратов при выращивании тутового шелкопряда. 
Ключевые слова: тутовый шелкопряд, Bombyx mori, комплексный препарат, жизнеспособность, 
заболеваемость, кокон, масса кокона, шелконосность, сортность, продуктивность. 
 
Abstract. This article investigates the effects of a complex preparation on the biological and productivity 
parameters of the mulberry silkworm (Bombyx mori L.). The study was conducted under the conditions of 
the Kashkadarya region using a foreign silkworm hybrid. A complex preparation containing silver nitrate, 
potassium iodide, ascorbic acid, and selenium was applied at concentrations of 0.5, 1.0, and 1.5%. The 
survival and disease incidence of silkworm larvae, cocoon weight, cocoon shell weight, silk content, cocoon 
grade, and drying coefficient were evaluated. The results demonstrated that certain concentrations of the 
complex preparation had a positive effect on the biological performance of silkworms and cocoon 
productivity. In particular, the survival rate of silkworm larvae treated with the 0.5% concentration 
reached 94.6%, which was higher than that of the control group. The findings provide a scientific basis for 
assessing the potential application of complex preparations in mulberry silkworm rearing. 
Keywords: mulberry silkworm, Bombyx mori, complex preparation, survival rate, disease incidence, 
cocoon, cocoon weight, silk content, cocoon grade, productivity. 

KIRISH 
Hasharotlar toksikologiyasi so‘nggi yillarda entomologiya, biokimyo, atrof-

muhit kimyosi, pestitsidlar toksikologiyasi, molekulyar biologiya va genetika kabi 
fanlar bilan uzviy bog‘liq holda rivojlanib bormoqda. Mazkur yo‘nalishning 
rivojlanishi qishloq xo‘jaligi zararkunandalariga qarshi kurashishda 
qo‘llaniladigan yangi pestitsidlarning ta’sir mexanizmlarini o‘rganish, ularning 
samaradorligi va biologik obyektlarga ta’sirini baholash uchun muhim nazariy 
asos bo‘lib xizmat qiladi. 

Qishloq xo‘jaligida pestitsidlardan keng foydalanilishi natijasida nafaqat 
maqsadli zararkunandalarga, balki iqtisodiy jihatdan muhim bo‘lgan foydali 
hasharotlarga ham salbiy ta’sir ko‘rsatish ehtimoli ortmoqda. Ayniqsa, tut ipak 
qurti (Bombyx mori) pestitsidlar va atrof-muhitdagi ayrim kimyoviy moddalar 
ta’siriga sezgirligi bilan ajralib turadi. Chunki ipak qurti hayotining asosiy qismida 
faqat tut barglari bilan oziqlanadi va tut plantatsiyalariga tushgan kimyoviy 
moddalar oziqa orqali uning organizmiga kirishi mumkin. 

Pestitsidlarning ipak qurtiga ta’siri ularning kimyoviy tarkibi, 
konsentratsiyasi va ta’sir davomiyligiga bog‘liq holda turlicha namoyon bo‘ladi. 
Yuqori darajadagi toksik ta’sir qisqa vaqt ichida qurtlarning nobud bo‘lishiga olib 
kelishi mumkin bo‘lsa, nisbatan past yoki uzoq davom etuvchi ta’sir organizmda 
fiziologik o‘zgarishlarni yuzaga keltirib, keyingi rivojlanish bosqichlarida salbiy 
oqibatlarga sabab bo‘lishi mumkin. Bunday holatlarda oziqlanish faolligining 
pasayishi, umumiy holatning zaiflashishi, najas ajralishining buzilishi va boshqa 
patologik belgilar kuzatilishi qayd etilgan. Ayrim hollarda kimyoviy moddalar 
ta’siri ipak qurtining pilla o‘rash jarayoniga ham salbiy ta’sir ko‘rsatishi 
mumkin[1]. 

Pestitsidlarning tut ipak qurtiga toksik ta’sirini o‘rganishga bag‘ishlangan 
tadqiqotlarda Chlorantraniliprole insektitsidiga nisbatan ipak qurtining yuqori 
sezgirligi aniqlangan. Braziliya sharoitida yetishtiriladigan ipak qurti 
duragaylarida ushbu insektitsidning turli konsentratsiyalari o‘rganilib, ayrim 
konsentratsiyalarda qurtlarning nobud bo‘lishi hamda pilla o‘ramaslik 
holatlarining ortishi kuzatilgan. Shuningdek, insektitsidlarni qishloq xo‘jaligi 
maydonlariga purkash natijasida kimyoviy moddalar tut plantatsiyalariga tushib, 
ipak qurtining oziqa bazasiga salbiy ta’sir ko‘rsatishi va natijada pilla 
hosildorligiga zarar yetkazishi mumkinligi ko‘rsatilgan [2]. 

Tut barglarining oziqaviy tarkibini o‘zgartirish orqali ipak qurtining biologik 
va mahsuldorlik ko‘rsatkichlarini yaxshilash imkoniyatlari ham o‘rganilgan. 
Jumladan, Morus nigra tut daraxti barglariga soya va xamirturushning 3, 6 va  
9 foizli konsentratsiyalarida ishlov berilib, ular bilan oziqlantirilgan ipak 
qurtlarida pilla va pilla qobig‘i ko‘rsatkichlarining oshishi kuzatilgan [3]. 

Shuningdek, tut barglariga ayrim mineral qo‘shimchalarni kiritishning ipak 
qurtining rivojlanishi va mahsuldorligiga ta’siri aniqlangan. Xususan, nikel xlorid 
qo‘shimchasidan foydalanish ipak qurtlarining rivojlanishini jadallashtirishi, 
qurtlik davrining qisqarishi, pilla hosildorligining ortishi hamda ayrim 
reproduktiv ko‘rsatkichlarning yaxshilanishiga ta’sir qilishi qayd etilgan [4]. 

So‘nggi tadqiqotlarda biologik faol qo‘shimchalardan foydalanish 
imkoniyatlari ham ko‘rib chiqilgan. Jumladan, kumush nanozarrachalari va 
Spirulina qo‘shimchalari bilan ishlov berilgan tut barglari bilan oziqlantirilgan 
beshinchi yoshdagi ipak qurtlarining oziqa iste’moli va mahsuldorlik 
ko‘rsatkichlari qiyosiy o‘rganilgan. Natijalarda mazkur qo‘shimchalar bilan 
oziqlantirilgan ipak qurtlarida oziqa iste’molining faollashishi hamda pilla 
sifatining yaxshilanishi kuzatilgan [5]. 

Yuqoridagi tadqiqotlar tut ipak qurtining biologik holati va pilla 
mahsuldorligi oziqa tarkibi, kimyoviy moddalar hamda turli biologik faol 
birikmalar ta’siriga sezgir ekanligini ko‘rsatadi. Shu munosabat bilan tut ipak 
qurtining biologik ko‘rsatkichlari va pilla sifatini yaxshilashga yo‘naltirilgan 
kompleks preparatlarning samaradorligini o‘rganish dolzarb ilmiy-amaliy 
ahamiyatga ega. 

 
TADQIQOT MATERIALLARI VA USLUBIYATI 
Tadqiqotlar Qashqadaryo viloyati sharoitida ishlab chiqarish jarayoni bilan 

uyg‘un holda olib borildi. Tadqiqot obyekti sifatida Xitoy Xalq Respublikasidan 
keltirilgan xorijiy duragay tut ipak qurti olindi. Tajriba uchun ipak qurtlari 
ikkinchi yoshga o‘tgandan so‘ng tanlab olinib, har bir tajriba variantiga  
300 donadan ajratildi. Tajriba ishlari 5 ta variantda, har bir variant bo‘yicha  
300 donadan ipak qurti hisobida 3 ta takroriylikda tashkil etildi. 

Tadqiqotda tut ipak qurtining biologik ko‘rsatkichlari va pilla 
mahsuldorligiga ta’sir etuvchi omillarni baholash maqsadida kumush nitrat 
(AgNO₃), kaliy yodid (KI), askorbin kislotasi va selen (Se) asosida kompleks 
preparat tayyorlandi. Preparatning 0,5; 1,0 va 1,5 foizli konsentratsiyalari 
tajribada qo‘llanildi. Belgilangan konsentratsiyadagi preparatlar tut barglariga 
purkalib, ishlov berilgan barglar bilan tajriba guruhidagi ipak qurtlari 
oziqlantirildi. 

Nazorat sifatida ayni duragayga tegishli tut barglarining ikki xil holati — toza 
suv bilan yuvilgan va yuvilmagan barglardan foydalanildi. Tajriba davomida ipak 
qurtlarining biologik ko‘rsatkichlari, yetishtirilgan pillalarning navdorlik 
ko‘rsatkichlari hamda pillalarning qurish koeffitsienti aniqlandi. 

 
TADQIQOT NATIJALARI 
Kompleks preparatning tut ipak qurtining biologik ko‘rsatkichlari va pilla 

mahsuldorligiga ta’sirini baholash maqsadida tajriba variantlari bo‘yicha 
qurtlarning hayotchanligi, kasallanish darajasi, pilla vazni, pilla qobig‘i vazni 
hamda ipakchanlik ko‘rsatkichlari aniqlandi. Olingan ma’lumotlar 1-jadvalda 
keltirilgan. 

1-jadval ma’lumotlari kompleks preparatning turli konsentratsiyalarida ipak 
qurtlarining biologik ko‘rsatkichlari bir xil darajada o‘zgarmaganligini ko‘rsatadi. 
0,5% konsentratsiyadagi preparat qo‘llanilgan 1-variantda qurtlarning 
hayotchanligi 94,6 ± 0,4% ni tashkil etib, tajriba variantlari orasida yuqori 
ko‘rsatkich qayd etildi. Mazkur variantda kasallanish darajasi 1,4 ± 0,2% bo‘lgan. 

1,0% konsentratsiyali preparat qo‘llanilgan 2-variantda qurtlarning 
hayotchanligi 79,3 ± 2,2%, kasallanish darajasi 6,0 ± 1,6% ni tashkil etdi. Ushbu 
variantda pilla vazni 1,77 ± 0,006 g, pilla qobig‘i vazni esa 413 ± 0,4 mg bo‘lib, 
jadvaldagi pilla vazni va pilla qobig‘i vazni bo‘yicha yuqori qiymatlar qayd etildi. 

1-jadval 
Kompleks preparat bilan oziqlantirilgan tut ipak qurtining xorijiy 

duragayida biologik ko‘rsatkichlar (2025-yil, bahor mavsumi, 
Qashqadaryo viloyati) 

Variantlar 
Qurtlarning 

hayotchanligi, 
X ±S x , (%) 

Kasallanish 
darajasi, 

X ±S x , (%) 

Pilla vazni, 
X ±S x , (g) 

Pilla 
qobig‘i 
vazni, 
X ±S x , 
(mg) 

Ipakchanlik, 
X ±S x , (%) 

1-variant 
(0,5%) 94,6 ± 0,4 1,4 ± 0,2 1,71 ± 0,009 403 ± 5,0 23,5 ± 0,2 

2-variant 
(1,0%) 79,3 ± 2,2 6,0 ± 1,6 1,77 ± 0,006 413 ± 0,4 23,4 ± 0,1 

3-variant 
(1,5%) 69,0 ± 0,8 7,7 ± 0,4 1,61 ± 0,02 397 ± 7,0 24,7 ± 0,7 

4-variant (suv 
bilan ishlov 

berilgan) 
80,6 ± 0,4 0,83 ± 0,24 1,63 ± 0,01 404 ± 2,0 25,1 ± 0,1 

5-variant 
(nazorat, 

quruq) 
71,3 ± 0,4 3,7 ± 0,3 1,43 ± 0,004 350 ± 10,0 24,4 ± 0,8 

 
1,5% konsentratsiyali preparat qo‘llanilgan 3-variantda qurtlarning 

hayotchanligi 69,0 ± 0,8%, kasallanish darajasi 7,7 ± 0,4% bo‘ldi. Mazkur 
variantda ipakchanlik 24,7 ± 0,7% ni tashkil etdi. 

Suv bilan ishlov berilgan barglardan foydalanilgan 4-variantda qurtlarning 
hayotchanligi 80,6 ± 0,4%, kasallanish darajasi 0,83 ± 0,24%, pilla vazni 1,63 ± 
0,01 g, pilla qobig‘i vazni 404 ± 2,0 mg, ipakchanlik esa 25,1 ± 0,1% ni tashkil etdi. 
Ipakchanlik bo‘yicha aynan shu variantda jadvaldagi eng yuqori qiymat qayd 
etilgan. 

Nazorat variantida esa qurtlarning hayotchanligi 71,3 ± 0,4%, kasallanish 
darajasi 3,7 ± 0,3%, pilla vazni 1,43 ± 0,004 g, pilla qobig‘i vazni 350 ± 10,0 mg va 
ipakchanlik 24,4 ± 0,8% ni tashkil etdi. 

Pillalarning navdorlik ko‘rsatkichlari. Kompleks preparat bilan 
oziqlantirilgan tut ipak qurtlaridan olingan pillalarning navdorlik ko‘rsatkichlari 
2-jadvalda keltirilgan. Tadqiqotda pillalar birinchi navlilik, ikkinchi navlilik va 
navsiz pillalar ulushi bo‘yicha baholandi. Olingan natijalar tajriba variantlari 
o‘rtasida pillalarning nav tarkibida sezilarli farqlar mavjudligini ko‘rsatadi. 

2-jadval ma’lumotlariga ko‘ra, 0,5% konsentratsiyadagi kompleks preparat 
bilan oziqlantirilgan 1-variantda birinchi navli pillalar ulushi 61,0 ± 1,6%, ikkinchi 
navli pillalar 20,9 ± 1,1%, navsiz pillalar esa 18,1 ± 0,5% ni tashkil etdi. Ushbu 
variantda birinchi navli pillalar ulushi ikkinchi navli va navsiz pillalar ulushidan 
yuqori bo‘ldi. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

773 

1,0% konsentratsiyadagi kompleks preparat qo‘llanilgan 2-variantda 
birinchi navli pillalar 60,3 ± 2,1%, ikkinchi navli pillalar 19,5 ± 2,7%, navsiz 
pillalar esa 20,2 ± 1,2% ni tashkil etdi. Mazkur variantda birinchi navli pillalar 
ulushi 1-variantga nisbatan 0,7 foiz punktga kamaygan, navsiz pillalar ulushi esa 
2,1 foiz punktga oshgan. 

Preparatning 1,5% konsentratsiyasi qo‘llanilgan 3-variantda birinchi navli 
pillalar ulushi 53,0 ± 1,4%, ikkinchi navli pillalar 22,4 ± 2,0%, navsiz pillalar esa 
24,7 ± 0,6% ni tashkil etdi. Ushbu variantda birinchi navli pillalar ulushi tajriba 
variantlari orasida nisbatan past bo‘lib, navsiz pillalar ulushi yuqoriroq qiymatga 
ega bo‘ldi. 

2-jadval 
Kompleks preparat bilan oziqlantirilgan tut ipak qurtlari pillalarining 

navdorlik ko‘rsatkichlari (2025-yil, bahor mavsumi, Qashqadaryo viloyati) 
Variantlar 

1-navlilik, 
X ±S x , (%) 

2-navlilik, 
X ±S x , (%) 

Navsiz, 
X ±S x , (%) 

1-variant (0,5%) 61,0 ± 1,6 20,9 ± 1,1 18,1 ± 0,5 
2-variant (1,0%) 60,3 ± 2,1 19,5 ± 2,7 20,2 ± 1,2 
3-variant (1,5%) 53,0 ± 1,4 22,4 ± 2,0 24,7 ± 0,6 

4-variant (suv bilan ishlov berilgan) 77,0 ± 3,03 12,3 ± 1,0 10,6 ± 2,1 
5-variant (nazorat, quruq) 81,0 ± 1,7 6,8 ± 0,6 12,0 ± 2,2 

 

Suv bilan ishlov berilgan barglar bilan oziqlantirilgan 4-variantda birinchi 
navli pillalar ulushi 77,0 ± 3,03%, ikkinchi navli pillalar 12,3 ± 1,0%, navsiz 
pillalar esa 10,6 ± 2,1% ni tashkil etdi. Mazkur variantda birinchi navli pillalar 
ulushi yuqori, ikkinchi navli va navsiz pillalar ulushi esa nisbatan past bo‘lgan. 

Nazorat variantida birinchi navli pillalar ulushi 81,0 ± 1,7%, ikkinchi navli 
pillalar 6,8 ± 0,6%, navsiz pillalar esa 12,0 ± 2,2% ni tashkil etdi. Shunday qilib, 
jadvaldagi ma’lumotlar bo‘yicha nazorat variantida birinchi navli pillalar ulushi 
eng yuqori qiymatni qayd etgan. 

Umuman olganda, kompleks preparat konsentratsiyasining oshirilishi 
pillalarning navdorlik tarkibida bir xil yo‘nalishdagi o‘zgarishni yuzaga 
keltirmagan. 0,5 va 1,0% konsentratsiyalarda birinchi navli pillalar ulushi mos 
ravishda 61,0 va 60,3% ni tashkil etgan bo‘lsa, 1,5% konsentratsiyada ushbu 
ko‘rsatkich 53,0% gacha kamaygan. Shu bilan birga, preparat konsentratsiyasi 
0,5% dan 1,5% gacha oshirilganda navsiz pillalar ulushi 18,1% dan 24,7% gacha 
ortgan. Bu holat yuqori konsentratsiyali variantda pillalarning navdorlik tarkibi 
bo‘yicha ijobiy o‘zgarish kuzatilmaganligini ko‘rsatadi. 

Mazkur natijalar kompleks preparatning turli konsentratsiyalari pillalarning 
navdorlik ko‘rsatkichlariga turlicha ta’sir qilishi mumkinligini ko‘rsatadi. Biroq 
ushbu farqlarning statistik jihatdan ishonchliligini baholash uchun dispersiya 
tahlili yoki tegishli statistik mezonlar natijalarini keltirish talab etiladi. 

Tut ipak qurtining mahsuldorlik ko‘rsatkichlarini baholashda yetishtirilgan 
pillalarning fizik-texnologik xususiyatlari, jumladan, ularning qurish jarayonidagi 
massa o‘zgarishi muhim ko‘rsatkichlardan biri hisoblanadi. Shu sababli, tajriba 
variantlarida yetishtirilgan pillalarning umumiy og‘irligi, g‘umbak nobud 

bo‘lgandan keyingi og‘irligi hamda qurish koeffitsienti aniqlanib, olingan natijalar 
o‘zaro taqqoslandi. Mazkur ko‘rsatkichlar bo‘yicha olingan ma’lumotlar  
3-jadvalda keltirilgan. 

3-jadval 
Kompleks preparat bilan oziqlantirilgan tut ipak qurtlari pillalarining 
qurish koeffitsienti (2025-yil, bahor mavsumi, Qashqadaryo viloyati) 

Variantlar Tajribadagi barcha 
pillalar og‘irligi, g 

G‘umbagi nobud 
bo‘lgandan keyingi 

pilla og‘irligi, g 

Qurish 
koeffitsienti 

1-variant (0,5%) 443,44 179,53 2,47 
2-variant (1,0%) 390,40 156,16 2,50 
3-variant (1,5%) 290,54 118,10 2,46 

4-variant (suv bilan 
ishlov berilgan) 353,26 137,99 2,56 

5-variant (nazorat, 
quruq) 277,74 109,78 2,53 

 

3-jadval ma’lumotlariga ko‘ra, tajriba variantlarida pillalarning qurish 
koeffitsienti 2,46–2,56 oralig‘ida bo‘lgan. 0,5% li kompleks preparat qo‘llanilgan 
1-variantda tajribadagi barcha pillalarning umumiy og‘irligi 443,44 g, g‘umbagi 
nobud bo‘lgandan keyingi og‘irligi 179,53 g, qurish koeffitsienti esa 2,47 ni tashkil 
etdi. Pasted markdown 

1,0% li preparat qo‘llanilgan 2-variantda mazkur ko‘rsatkichlar mos 
ravishda 390,40 g, 156,16 g va 2,50 ga teng bo‘ldi. 1,5% li preparat qo‘llanilgan  
3-variantda esa barcha pillalar og‘irligi 290,54 g, g‘umbagi nobud bo‘lgandan 
keyingi og‘irligi 118,10 g, qurish koeffitsienti 2,46 ni tashkil etdi. Pasted 
markdown 

Suv bilan ishlov berilgan barglar qo‘llanilgan 4-variantda barcha pillalar 
og‘irligi 353,26 g, g‘umbagi nobud bo‘lgandan keyingi og‘irligi 137,99 g, qurish 
koeffitsienti esa 2,56 bo‘ldi. Nazorat variantida ushbu ko‘rsatkichlar mos ravishda 
277,74 g, 109,78 g va 2,53 ni tashkil etdi. Pasted markdown 

Shunday qilib, tajriba variantlari orasida qurish koeffitsientining eng yuqori 
qiymati 4-variantda — 2,56, eng past qiymati esa 3-variantda — 2,46 qayd etildi. 
0,5; 1,0 va 1,5% li kompleks preparat qo‘llanilgan variantlarda qurish koeffitsienti 
mos ravishda 2,47; 2,50 va 2,46 ni tashkil etdi. Pasted markdown 

 
XULOSA 
Qashqadaryo viloyati sharoitida Xitoy Xalq Respublikasidan keltirilgan 

xorijiy duragay tut ipak qurti bilan olib borilgan tadqiqotlarda kumush nitrat 
(AgNO₃), kaliy yodid (KI), askorbin kislotasi va selen (Se) asosida tayyorlangan 
kompleks preparatning turli konsentratsiyalari ipak qurtining biologik 
ko‘rsatkichlari va pilla sifatiga ta’siri o‘rganildi. Tajribada preparatning 0,5; 1,0 va 
1,5 foizli konsentratsiyalari qo‘llanilib, qurtlarning hayotchanligi, kasallanish 
darajasi, pilla vazni, pilla qobig‘i vazni, ipakchanlik, pillalarning navdorligi hamda 
qurish koeffitsienti baholandi. 

Umuman, olingan natijalar kompleks preparat tarkibidagi moddalar va 
ularning konsentratsiyasi tut ipak qurtining biologik ko‘rsatkichlari hamda pilla 
sifatiga turlicha ta’sir ko‘rsatishi mumkinligini ko‘rsatdi. Tajribada 0,5% li 
konsentratsiyada qurtlarning hayotchanligi yuqori bo‘lgan bo‘lsa, pilla vazni va 
pilla qobig‘i vazni bo‘yicha yuqori ko‘rsatkichlar 1,0% li variantda qayd etildi. Shu 
sababli kompleks preparatning ipak qurtida qo‘llash samaradorligini yanada 
asoslash uchun kengaytirilgan tajribalar va statistik jihatdan ishonchli 
taqqoslashlarni amalga oshirish maqsadga muvofiq. 

